სსიპ სოციალური მომსახურების სააგენტოს
დირექტორის მოვალეობის შემსრულებელს, 
მინისტრის მოადგილეს
ბატონ გიორგი წოწკოლაურს


ბატონო გიორგი,

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროში შემოსულია ააიპ ახალგაზრდა ფსიქოლოგთა და ექიმთა ასოციაცია ,,ქსენონის“ გამგეობის თავმჯდომარის ნინო ჯანაშიას (N68130),  ააიპ ,,ახალი ვექტორის“ აღმასრულებელი დირექტორის კონსტანტინე ლაბარტყავას (N67822), ააიპ ,,იმედის“ ხელმძღვანელის ზორის წურწუმიას (N68310) და ასევე, „ახალი ინოვაციური დიაგნოსტირების ფონდი“-ს (FIND) HCV პროექტის მენეჯერის მაია ჯაფარიძის (N67292) წერილები С ჰეპატიტის მართვის სახელმწიფო პროგრამის ფარგლებში შესრულებული სამუშაოს ანაზღაურების თაობაზე.
როგორც თქვენთვის ცნობილია, „ახალი ინოვაციური დიაგნოსტირების ფონდი“-ს (FIND) პროექტი ზიანის შემცირების ცენტრებში (ზშც) მიმდინარეობს 2018 წლის აპრილიდან. პროექტი მოიცავდა კვლევას - „С ჰეპატიტის ვირუსული დატვირთვის ტესტირების სხვადასხვა მოდელის მიზანშეწონილობა, მიმღებლობა, ეფექტურობა და ხარჯ-ეფექტიანობა ინექციური ნარკოტიკების მომხმარებლებში“. კვლევაში 3 ჯგუფი იყო წარმოდგენილი, რომლებიც ანხორციელებდნენ 3 სხვადასხვა დიაგნოსტიკურ მოდელს. პირველი ჯგუფის ზშც-ებში (თბილისის "ახალი ვექტორი", ზუგდიდის "ქსენონი", ქუთაისის "ახალი გზა", და ბათუმის "იმედი") ხორციელდებოდა ე.წ. POC (Point of Care სერვისი), რაც ნიშნავს სერვისის პაციენტთან ახლოს მიტანას. FIND-ის მიერ დაიდგა GeneXpert-ის პლატფორმა მითითებულ 4 ზშც-ში, სადაც წარმატებით ხორციელდება HCV კონფირმაციის ტესტირებები ნარკოტიკული ინექციებით მომხმარებელ (ნიმ) ბენეფიციარებზე. 
ამ ეტაპზე კვლევა დასრულებულია, მაგრამ ზშც-ები ისევ განაგრძობენ HCV კონფირმაციის ტესტების ჩატარებას მათი ბენეფიციარებისთვის. 
გიგზავნით ზემოაღნიშულ წერილებს. გთხოვთ, გაითვალისწინოთ მასში დასმული საკითხები და უზრუნველყოთ აღნიშნული მიმწოდებლებისათვის С ჰეპატიტის მართვის სახელმწიფო პროგრამის ფარგლებში გათვალისწინებული სერვისების ანაზღაურება.

